
FØREMÅL MED PLANARBEIDET 

Kommuneplanen er kommunen sitt overordna strategiske styringsverktøy og er sett saman av 

ein arealdel og ein samfunnsdel.  Den gjev rammer og retning for kommunen si planlegging 

og utvikling framover, med vekt på samfunns-, teneste-, og arealutvikling i kommunen. 

Gjeldande arealdel vart vedteken i 2011, det har skjedd mykje i kommunen sidan 2011 og det 

er behov for ei oppdatering av planen. Det er fleire viktige tema som bør diskuterast og 

planen bør samkøyrast med relevante regionale planar (eks Heiplanen).  

Føremålet med kommuneplanen sin arealdel er å leggje til rette for ei berekraftig utvikling i 

møte med framtidige utfordringar. Særleg knytt til klima, arealutnytting og naturmangfald. 

Dette skal mellom anna balanserast mot trongen for nye areal til bustad, næring og 

fritidsbusetting, samt utvikling av kommunen.  

I tråd med plan – og bygningslova § 11-13 skal det utarbeidast planprogram for 

kommuneplanen. Planprogrammet skal styrkje medverknad og bidraga til ein målretta og 

forutseieleg prosess. Planprogrammet skal gje informasjon om: 

 Føremålet med planarbeidet 

 Føringar for planarbeidet og aktuelle tema 

 Planprosess med fristar, deltakarar og opplegg for medverknad 

RAMMER OG FØRINGAR 

Planlegging i kommunane skjer innanfor rammer sett av nasjonale, regionale og lokale 

føringar. I tillegg har kommuneplanen sin samfunnsdel føringar for arealdelen.  

NASJONALE FØRINGAR 

Sentrale lover og retningsliner som legg føringar for planarbeidet 

 

 Nasjonale forventninger til regional og kommunal planlegging 2019-2023 

 Lov om forvaltning av naturens mangfold (naturmangfoldloven) 

 Lov om friluftsliv (friluftsloven) 

 Lov om jord (jordlova) 

 Lov om kommunal beredskapsplikt, sivile beskyttelsestiltak og Sivilforsvaret 

(sivilbeskyttelsesloven) 

 Lov om kulturminner (kulturminneloven) 

 Lov om planlegging og byggesaksbehandling (plan – og bygningslova) 

 Lov om skogbruk (skogbrukslova) 

 Lov om vassdrag og grunnvann (vannressursloven) 

 Forskrift om konsekvensutgreiing for planar etter plan – og bygningslova 

 Lov om gravplasser, kremasjon og gravferd (gravplasslova) 

 Drikkevannsforskriften 

 Kart – og planforskrifta 

 Forskrift om rammer for vannforvaltningen 

 Rikspolitisk retningsline for universell utforming 

 Rikspolitisk retningsline for å styrke barn og unges interesser i planleggingen 

 Statlig planretningsline for klima- og energiplanlegging og klimatilpasing 

 Statlig planretningslinje for samordnet bolig-, areal- og transportplanlegging 

 Nasjonale og vesentlige regionale interesser på miljøområdet T – 2/16 

 FNs bærekraftsmål 

 INON inngrepsfrie naturområder 

 Samfunnssikkerhet i kommunens arealplanlegging (2017) DSB 

 Føringar for nasjonalparkar og landskapsvernområder 

 Føringar for verdensarvområdet  

 

REGIONALE FØRINGAR 

REGIONAL PLANSTRATEGI FOR VESTFOLD OG TELEMARK 

Regionalt planmynde skal utarbeide ein regional planstrategi minste ein gong kvar 

valperiode. Hovudfokuset i planstrategien er eit berekraftig Vestfold og Telemark med 

miljømessig berekraft, sosial berekraft og økonomisk berekraft som viktige stikkord.  

REGIONAL PLAN FOR HARDANGERVIDDA 

Hovudmålet med planen er å ha ein langsiktig og heilskapeleg strategi for bruk av areal som 

er viktige leveområder for villreinen eller påverkar villreinens leveområder. Særleg sentralt er: 

 Å sikre villreinen tilstrekkeleg leveområde og langsiktig gode levekår 

 Å sikre lokalsamfunna kring Hardangervidda gode moglegheitar for nærings – og 

bygdeutvikling 

 Å legge til rette for friluftsliv og naturbasert næring.  

Arbeidet med Regional plan for Hardangervidda gjekk parallelt med forrige rullering av 

arealdelen, desse er difor godt samankøyrd. 

REGIONAL PLAN FOR SETESDAL VESTHEI , RYFYLKEHEIANE OG SETESDAL AUSTHEI  

Denne planen avklarar omsynet til villreinen og gjev føringar som må takast vidare i 

kommuneplanlegging. Viktige føringar: 

 I nasjonalt villreinområde skal villreinen ha fortrinn 

 I hensynssone villrein skal ein gjennom konsekvensutgreiing avklare tilhøvet til villreinen. 

 I hensynssone trekkområder skal villreinens interesser i høve trekk prioriterast. 

 I hensynssone bygdeutvikling er hensynet til villreininteresser avklart.  

Gjeldande kommuneplan er ikkje samkøyrd med Heiplanen, dette vert eit sentralt tema i 

rulleringa.  

BRATTEFJELL – VINDEGGEN LANDSKAPSVERNOMRÅDE 

Området skal forvaltast slik at ein tek vare på det eigenarta naturlandskapet, villreinen og 

naturmangfaldet, kulturminner og kulturlandskap samt stadtilpassa næring og verdiskaping. 

REGIONAL VANNFORVALTNINGSPLAN 

Planen skal vere sektorovergripande og sikre ein heilskapleg vassforvaltning. Planen har 

tilhøyrande tiltaksprogram og handlingsprogram. 

REGIONAL PLAN FOR SAMORDNA AREAL OG TRANSPORT 

Planen har om mål å leggje til rette for ei auke i befolkninga og ei berekraftig utvikling i 

Telemark. Dette skal utførast ved å velge løysingar som sikrar attraktivitet for bedrifter, 

bebuarar og besøkande. Berekraft skal skapes ved å velge areal – og transportløysingar som 

fremjar miljøvenlg trasnport, trafikksikkerhet, god folkehelse og god samfunnsøkonomi.  

 

KOMMUNALE FØRINGAR 

KOMMUNEPLANEN SIN SAMFUNNSDEL 

Kommuneplanen sin samfunnsdel er eit overordna verktøy for å leggje til rette for ønska 

samfunnsutvikling, arealforvaltning og tenesteproduksjon. Gjeldande samfunnsdel vart 

vedteken i 2016. Samfunnsdelen er langsiktig og har inga kontrete tiltak. Samfunnsdelen har 

ein overordna visjon som seier; Vinje utfordrar framtida. Vidare er det sett tre 

hovudsatsingsområder. Dette er: Vinje – ein god stad å vera for alle, Vinje- med naturen som 

ressurs og Vinje – kompetansekommunen.  

I samband med rullering av arealdelen vil det bli gjennomført ein mindre rullering av 

samfunnsdelen. Tanken er at desse planane skal samkøyrast og snakke betre saman.  

NÆRINGSPLAN 

Næringsplanen har som hovudmål å skape arbeidsplassar i kommunen. Utvikle både 

eksisterande og nye næringar, samt utvikle Vinje til ein attraktiv stad å bu. Rullering av 

Næringsplanen startar i 2021.  

KOMMUNEDELPLAN FOR STIAR OG LØYPER 

Tematisk kommunedelplan som syner stiar og løyper i heile kommunen med planomtale, 

temakart og retningsliner.  

BEITEBRUKSPLAN 

Beitebruksplanen skal mellom anna synleggjere trongen for beitebruk, verdi av beite i utmark 

og synleggjere interesser og konfliktar. Planen skal rullerast i 2021.  

REISELIVSSTRATEGI 

I tråd med signal frå kommunestyret i mars 2021 skal det utarbeidast ein reiselivsstrategi for 

kommunen. Arbeidet startar i 2021.  

PLAN FOR KLIMA OG BEREKRAFT 

Planen tek for seg to store utfordringar; CO2 – reduksjon og klimatilpassing. Planen består av 

ein kunnskapsdel og ein handlingsdel inkludert vurdering og tiltak med kost/nyttevurderingar 



 

S
id

e
5

 

for å nå målsetjingane. Planene har ei overordna målsetjing om at Vinje skal redusere CO2-

utslepp med 60% innan 2030, og å gjere kommunen klimarobust i høve til klimaendringar. 

Planen har i tillegg 10 underordna målstjingar.  

UTGREIINGAR OG TEMA I  AREALDELEN 

Nedanfor vert det lista opp tema og stikkord som er relevante å greie ut i prosessen med 

arealdelen – lista er ikkje endeleg. Det er mange store spørsmål som ein må forsøke å finne eit 

godt svar på og som er viktige å diskutere. Utbygging av fritidsbustadar i Vinje har hatt eit 

svært høgt tempo og det dukkar opp nye utfordringar som ein er nødt til å ta stilling til. Korleis 

ynskjer ein at utviklinga i Vinje skal vere dei neste 10 – 20 åra. Kva konsekvensar (både positive 

og negative) får arealpolitikken for kommunen? Oppnår me det me ynskjer? Folkehelse og 

universell utforming er tema som kjem inn i mange av punkta som er lista opp og som 

kommunen vil arbeide for å inkludere så langt som råd.  

PLANOMRÅDE 

 Planområdet vidareførast frå gjeldande kommuneplan.  

 Det er fem kommunedelplanar i Vinje (desse er ikkje del av denne rulleringa) 

 Vurdering av eldre reguleringsplanar og byggeområder som bør utgå 

 Utarbeiding av arealrekneskap for planområdet 

TOLEGRENSE 

 Landbruk 

 Fastbuande 

 Fritidsbusetting 

 Naturmangfald (dyreliv, flora, fauna)  

LANDBRUK OG SKOG 

 Dyrka mark 

 Beitedyr og turisme 

 Driftshytter 

 Kulturlandskap 

TETTSTADUTVIKLING 

 Sentrumsstruktur 

 Universell utforming 

 Fritidsbustadar i sentrum 

 Reiseliv 

 Skape trivelege sentrum 

BUSTAD 

 Tilgang på byggeklare bustadtomter i ulike delar av kommunen 

 Spreidd busetting i grendene 

 Generasjonsskifte på gardsbruk 

 Vinje skal ha eit utbyggingsmønster som styrkjer busetnaden 

NÆRINGSAREAL 

 Tilgang på gode næringsareal 

 Tilknyting til relevant infrastruktur, E -134 

 Kommunesentra skal ha tilgang på areal til handel, tenester og kontor 

 Næringshage 

 Datasenter 

VILLREIN OG HJORTEDYR 

 Kanalisering 

 Jakt og forvaltning 

 Trekkruter  

 CWD 

 DNT – løyper og hytter 

FRITIDSBUSETTING 

 Struktur i satsingsområder VS felt utanfor satsingsområder 

 Byggegrense mot fjell 

 Kanalisering 

KLIMA / MILJØ 

 Berekraftig utvikling 

 Inkludere i alle prosessar og planar 

 Forureining 

MYR 

 Kartlegging av myr, ha oversikt over verdifulle myrar og ha oversikt over myrar som er 

aktuelle for restaurering. 

INFRASTRUKTUR 

 Gang og sykkelveg 

 VA – anlegg 

 Reint drikkevatn  

 Løypenett for fritidskøyring med snøskuter 

 Høgfartsbane 

 E-134 – ny trase. Tidsbesparelsen VS konsekvensane av ny trase. Store konsekvensar for 

verdifulle områder i Vinje.    

 Parkering knytt til utfarts – turmål  

RISIKO OG SÅRBARHET 

 Naturfare 

 Arealforvaltninga skal ta omsyn til områder som er utsett for særleg risiko.  

 Trygge skule- og fritidsvegar 

LJOSFORUREINING 

 Regulere bruk av utelamper 

 Stjernehimmel 

PLANPROSESS 

KRITERIER FOR VURDERING AV INNSPEL 

Alle innspel som kjem inn skal vurderast i høve fastsette kriterier. Same kriterier skal nytast for å 

vurdere eksisterande byggeområder som ikkje er utbygd, samt eldre reguleringsplanar.  

KRITERIER 

 Markslag (myr, dyrka mark, dyrkbar mark osb) 

 Naturmangfald, kartlegging av nye områder 

 Kulturminner/kulturmiljø 

 Villrein  

 Verneområder 

 Landbruk, skog og jakt 

 Tilkomst  

 Miljø og samfunn  

 Andre relevante tema 

ORGANISERING 

ADMINISTRATIV ARBEIDSGRUPPE 

Den administrative arbeidsgruppa står for det daglege arbeidet og utforming av planen. 

Gruppa vil vere ei blanding av innleigd konsulent og sakshandsamarar i kommune. 

Arbeidsgruppa vurderar innspel opp mot prinsipp fastsett av politisk styringsgruppe.  

PLAN OG MILJØUTVAL 

Utvalet fastset prinsipp for vurdering av innspel, og vurderar planen i samsvar med politiske 

prosessar. Det vil og vere arbeidsmøter med utvalet.  

KOMMUNESTYRET 

Vurderar og vedtek planen i tråd med politiske prosessar.  

FRAMDRIFTSPLAN 

Oppstart av arbeid med rullering av kommuneplanens arealdel vert varsla i samband med 

høyring av utkast til planprogram. Framlegg til planprogram vert teke opp i planutvalet 

09.06.2021. Ein vil nytte sumaren til høyring og offentleg ettersyn av planprogram, samt varsel 

om oppstart av planarbeid med invitasjon til å koma med innspel.  

Ut over hausten er det naudsynt å skaffe konsulentbistand for vidare arbeid med rullering. Ein 

vil i samarbeid med konsulent vurdere innspel og utarbeide utkast til plankart og føresegner i 

løpet av vinteren 22/23. Parallelt med dette arbeidet vil det vert det halde folkemøter eller 

liknande for å sikre medverknad. Vedteken planstrategi legg opp til at rullering av 

Kommuneplanens arealdel skal føregå frå 2021-2023. Det vil ikkje vere realistiske å tenke at 

ein kjem i mål i løpet av 2023.  

MEDVERKNAD 

Medverknad er viktig for å ha ein god prosess og sjå til at planen vert eit godt styringsverktøy 

som kan brukast effektivt for å få ei god utvikling i kommunen. Den ferdige planen bør ha 

legitimitet hjå både administrasjon, politikere og innbyggjarar. Medverknad skal sikre at alle 

grupper som vert råka av planarbeidet får anledning til å koma med syne synspunkt. 

Fylgjande tiltak er tenkt for å sikre god medverknad: 

 Informasjon på kommunens heimeside og facebook 

 Informasjon i avis 

 Møter med regionalt planforum og offentlege instansar 

 Møter med kommunale utval (ungdomsråd, rådet for eldre og personar med nedsett 

funksjonsevne, planutval osb) 

 Webmøter /folkemøter 

 Engasjere born og unge via skule etc 

 Interne møter og møter med konsulent.  

 

 

 

 


